
Аннотация: Мақолада касбий мотивация тушунчаси, унинг педагогик 

аҳамияти баён қилинган. Муаллиф таълимдаги мотивация муаммосига ечимлар 

таклиф қилган. Педагогнинг ўз-ўзини такомиллаштириши учун зарур жиҳатлар 

ҳам баён қилинган.  

Аннотация: В статье изложено понятие профессиональной мотивации, его 

педагогическое значение. Автор предложил решения проблемы мотивации в 

образовании. Изложены аспекты, необходимые для самореализации педагога. 

Abstract: The article sets out the concept of professional motivation, its pedagogical 

significance. The author proposed solutions to the problem of motivation in education. The 

aspects necessary for the self-realization of the teacher are outlined. 

 

Кўпгина мутахассислар таълим тизимидаги номутаносибликлар, сифат ва 

самарадорликнинг талаб даражасида эмаслиги, объект ва субъект ўртасидаги 

муносабатларнинг ўзаро таъсири натижаларининг қониқарли эмаслигининг асосий 

сабабларидан бири мотивациянинг етишмаслиги, яъни таълим олувчида – ўрганиш, 

ўқитувчида эса – ўргатишда деб биладилар. Мотивация ўзи нима? Мотивация – бу 

инсоннинг ҳар қандай фаолият орқали ўз эҳтиёжларини қондириш қобилияти, инсон 

хатти-ҳаракатини бошқарадиган ва унинг ташкил этилиши, йўналиши, барқарорлиги 

ва фаолиятини белгилайдиган динамик психофизиологик жараён. 

Таълимдаги бу муаммо аввалдан бўлиб келган, бироқ бугунги кунда сезиларли 

даражада заифлашди. Мазкур муаммонинг ечими таълим соҳасининг ривожида 

муҳим ўрин тутади. Бунинг ечимини қуйидагича изоҳлаш мумкин: 

Биринчидан, виждонан ёндашиш – энг асосийси у хоҳ билим олиш, хоҳ ўргатиш 

бўлмасин, олдига қўйилган мақсаднинг тўғрилигига ишонч ҳосил қилиш, ўз 

танловининг натижавийлиги, самарадорлиги учун ҳар қандай шароитда ҳам ортга 

чекинмаслик.  

Иккинчидан, педагогнинг касб танлашда ўз олдига қўйган мақсади бевосита 

ҳаётининг мазмунига айланиши лозим. Яъни, танлаган касби орқали эришиладиган 

“ўсиш” (карьера) эмас, балки ўз касбининг моҳир устаси, мутахассиси ҳамда етук шахс 

сифатида тан олинишига эришиш, жамиятнинг ривожланиши ҳамда тараққиёти, шу 

жумладан, келажак учун фойда келтирадиган йўналишни танлаганлиги, таълимнинг 

жамият олдидаги вазифаларни амалга оширишда шахсий хиссасини қўшишга 

астойдил ҳаракт қилиши муҳимдир. 

Учинчидан, жамият учун шу касбга бўлган талабни нечоғлик муҳим эканлигини 

оқлаш мақсадга мувофиқдир. 

Тўртинчидан, касб инсоннинг ривожланиши йўлида бор кучини олиб қўйиши, 

ўзининг руҳан эзилишига сабаб бўлмаслиги лозим. Бунда педагог ишдан кейин 

оиласига, яқинларига вақт ажратиши, энг асосийси мустақил шуғулланиши ва ўз-

ўзини шахсий ривожлантириб бориши, шунингдек, ҳужжатлар, янгиликлар, 

инновацияларни ўрганиш, одамлар билан айниқса, таълим олишга интилаётган 

ёшлар билан ишлаш учун вақтни тўғри тақсимлай олиши керак. 

Бешинчидан, ҳар қандай лавозимда, у қанчалик кичик ёки катта бўлишидан 

қатъи назар, инсон муайян мақсад векторини амалга оширишда ёки яхши томонга 

ёки ёмон хисса қўшишини англаб етмоғи даркор.  

Фз ҳис-туйғуларини тўғри бошқара оладиган, ҳаётининг мазмунига айланадиган 

касбни танлашда адашмаган педагоглар жамиятга фойда келтиришда ишончи янада 

ошиш билан бирга, ўзи учун салбий оқибатлар келиб чиқишида собитқадам 

бўладилар ва ўзини ўзи ҳимоя қила оладилар.  

Таълимда ўқувчиларнинг ижодий салоҳияти ва мустақил фикрлашини 

ривожлантиш истеъмолчини эмас, балки яратувчи, ижодкорни тарбиялашни тақозо 

этади. Таҳлиллар шуни кўрсатадики, педагогнинг ўзини-ўзи ривожлантириб бориши 

таҳлил шуни кўрсатадики, ўз-ўзини ривожлантириб бориш орқали касбий 

даражасини мунтазам ва жиддий ошириш, доимий равишда такомиллаштириб 

боришнинг талаб қилинмаслиги, вақтнинг етишмаслиги ёки тўғри тақсимланмаслиги, 

мотивациянинг етарли даражада эмаслиги, ўқитувчининг касбий жиҳатдан муҳим 

фазилатларига бўлган талаблар тўғрисида билимларни шакллантиришга 

йўналтирилган педагогик шарт-шароитлар мажмуини белгилайдиган малака ошириш 

жараёнининг мазмунини ишлаб чиқилмаганлиги таълим соҳасида узилишларни 

кузатишга сабаб бўлмоқда. Мазкур муаммолар бугунги кунда педагогнинг муҳим 

касбий фазилатларини ривожлантиришга қаратилган ўз-ўзини ривожлантириш 

жараёниниг моделини ишлаб чиқиш заруратини туғдирмоқда. Бу эса “педагогнинг 

касбий жиҳатдан муҳим фазилатлари”ни концепцияси мазмунини ишлаб чиқиш, 

педагогик йўналиш ва педагогик рефлексни ўқитувчининг интеграл касбий муҳим 

фазилатлари сифатида тавсифлаш, ўз-ўзини ривожлантириш жараёнида уларнинг 

ривожланиш шартларини белгилаб бериш каби вазифаларни юклайди. 

Педагогларнининг касбий муҳим фазилатларини ривожлантириш, агар малака 

ошириш шароитида амалга оширилса, ўз-ўзини тарбиялаш ва ривожлантириш 

жараёни педагогик йўналиш ва педагогик компетенцияни ривожлантиришга ёрдам 

беради. 

Фз-ўзини тарбиялаш, ўқитувчининг профессионал ва шахсий ўз-ўзини 

такомиллаштириш бўйича онгли мақсадли фаолияти сифатида педагогни ўз-ўзини 

бошқаришнинг юқори даражасига олиб чиқишга ёрдам беради: ҳақиқатга нисбатан 

ноаниқ, танқидий бўлмаган муносабат даражасидан ҳаётнинг янги даражасига – 

педагог фаолиятининг моҳиятини ўзгартиради. 

Фқитувчининг профессионал жиҳатдан муҳим фазилатларини ривожлантиришга 

қаратилган ўз-ўзини тарбиялаш мотивацион, билим ва рефлексив шароитларни 

таъминлайдиган махсус таълим муҳитини талаб қилади. Шартларнинг мотивацион 

компоненти касбий ва шахсий ўсишни рағбатлантиришни ўз ичига олади; когнитив 

компонент ўз-ўзини тарбиялаш жараёнини профессионал жиҳатдан муҳим 

фазилатларга бўлган талаблар, ўқитувчиларнинг замонавий психограмма 

тадқиқотлари соҳасидаги хабардорлиги ҳақидаги билимларни шакллантиришга 

йўналтиришдан иборат; рефлексив компонент ўз-ўзини баҳолашни таъминлайдиган, 

педагог ўз ишининг самарадорлигини ўз-ўзини таҳлил қилиш жараёнида 

профессионал муҳим фазилатларни ривожлантириш даражаси. Касбий муҳим 

фазилатларни ривожлантириш учун қулай муҳит, бундай ривожланишга 

йўналтирилган малака ошириш жараёнида, шунингдек, ўзи фаолият олиб бораётган 

таълим муассасасида ўқитувчиларнинг ўз-ўзини тарбиялаш жараёнини ташкил этиш 

орқали шакллантирилиши мумкин. 

Хулоса ўрнида шуни айтиш мумкинки, педагогнинг касбий жиҳатдан муҳим 

фазилатларини ривожлантириш ўз-ўзини тарбиялаш жараёнида амалга оширилиши 

мумкин – педагог онгли равишда, мустақил ва ғайратли тарзда янгиланадиган 

педагогик фаолият турларидан бири касбий маҳоратнинг исталган даражасига 

эришиш учун мавжуд билим, кўникма ва малакаларни такомиллаштириши, 

шунингдек, касбий ва шахсий ўсиши учун муҳим фазилатларни ривожлантиради. 

